
Њукумати Љумњурии Тољикистон

ЌАРОР

Правительство Республики Таджикистан 

ПОСТАНОВЛЕНИЕ

аз________ соли 2022             №_______                                                              ш.Душанбе
Оид ба Низомнома дар бораи бакалавриат


Мутобиќи моддаи 32 Ќонуни Ҷумњурии Тољикистон “Дар бораи маориф”, моддаи 31 Ќонуни Љумњурии Тољикистон “Дар бораи тањсилоти олии касбї ва тањсилоти касбии баъд аз муассисаи олии таълимї” ва моддаи 57 Ќонуни Љумњурии Тољикистон “Дар бораи санадњои меъёрии њуќуќї” Њукумати Љумњурии Тољикистон ќ а р о р  м е к у н а д:  

1. Низомнома дар бораи  бакалавриат тасдиќ карда шавад (замима мегардад).
2. Вазорати маориф ва илми Љумњурии Тољикистон ва вазорату идорањое, ки дар сохторашон муассисањои тањсилоти олии касбї доранд, пешбурди фаъолияти таълимиро тибќи Низомномаи мазкур ба роњ монанд.

3. Ќарори Њукумати Љумњурии Тољикистон аз 30 декабри соли 2007, №650 «Дар бораи тасдиќи Низомномаи бакалавриат» аз эътибор соќит дониста шавад.

             Раиси 

Њукумати Љумњурии

        Тољикистон                                                           Эмомалї  Рањмон                       
Лоиња       
                      Бо ќарори Њукумати

                   Љумҳурии Тољикистон 

«_____»_____________  соли 2022 

                        № __________ тасдиќ шудааст
НИЗОМНОМА ДАР БОРАИ БАКАЛАВРИАТ

1. Муќаррароти умумї
Низомномаи мазкур дар асоси Ќонуни Љумҳурии Тољикистон «Дар бораи маориф», Ќонуни Љумҳурии Тољикистон «Дар бораи тањсилоти олии касбї ва тањсилоти касбии баъд аз муассисаи олии таълимї»,       «Стандарти давлатии тањсилоти олии касбї дар Љумњурии Тољикистон» ва дигар санадњои меъёрии њуќуќии соњаи маориф бо маќсади ворид шудан ба фазои ягонаи таҳсилоти љаҳонї тањия шудааст.

1. Бакалавриат зинаи аввали (заминавии) тањсилоти олии касбї буда, бо маќсади таъмини эњтиёљоти кишвар бо мутахассисони баландихтисос таъсис дода мешавад.

2. Бакалавриат тањсилоти олии касбии Љумҳурии Тољикистонро бо стандартњои љањонии тањсилот наздик намуда, барои мувофиќати дараљаи тањсилот шароити мусоид муњайё месозад ва баробарарзишии онро таъмин менамояд.

3. Татбиќи Низомномаи мазкур дарёфти маќсадњои зеринро дар назар дорад:

-баланд бардоштани сатњу сифати тањсилоти олии касбї дар асоси талаботи њатмӣ  нисбат ба омода намудани мутахассисони љавон дар муассисањои тањсилоти олии касбї;

-танзими њуќуќњои њамаи субъектњои фаъолияти раванди тањсилот;
-баланд бардоштани меъёрњои бањодињии сатњи тањсили донишљўён ва сифати барномаи таълимї;
-фароњам овардани шароит барои робитаи (табодули) академии донишљўён;

4. Муњлати тањсил барои дарёфти дараљаи бакалавр дар шуъбаи рўзона на кам аз чор сол, дар шуъбаи ѓоибона на кам  аз панљ сол ва дар шуъбаи тањсилоти фосилавї на кам аз чор сол муќаррар карда мешавад.

2. Талабот нисбат ба мундариљаи тањсилот

5. Сохтори барномањои тањсилот шаклҳои гуногуни корњои таълимї, ки мундариљаи таълимро муайян намуда, таносуб, таѓйирот ва бањисобгирии онро инъикос менамояд, фаро  мегирад.
6. Муассисаи тањсилоти олии касбї дар асоси Стандарти давлатии тањсилоти олии касбї дар Љумњурии Тољикистон барномањои таълимии тањсилоти олии касбиро тањия намуда, технологияњои татбиќ намудани онњоро бо дарназардошти рушди соњаи иќтисодиёти Љумњурии Тољикистон, талаботи бозори дохилї ва љањонии мењнат дар мувофиќа бо муассисони худ муайян намуда, барои тасдиќ ба Вазорати маориф ва илми Љумњурии Тољикистон пешнињод мекунад. 
7. Барномаи тањсилоти бакалавриат чунин зинаҳоро дар бар мегирад:
-таълими назариявї, ки аз омўзиши модулњои њатмии давлатї, модулњои касбии заминавї, модулњои инфиродии таълимї, модулњои байнифаннї, модулњои иљтимої, табиї ва модулњои фанњои њатмии заминавии касбӣ;

-зинаи тањсилоти олии касбии «бакалавриат» аз бахши фанњои љомеашиносї, иќтисодию иљтимої, табиатшиносию риёзии дорои хусусияти умумиилмї, њамчунин бахши фанњои умумикасбї ва тахассусї иборат мебошад;
-намудњои иловагии таълим, яъне шаклњои гуногуни таљрибаомўзии таълимї, тарбияи љисмонї, тайёрии њарбї ва ѓайра;

-аттестатсияњои марњилавї ва љамъбастї;

-барномањои тањсилоти бакалавр дар асоси системаи модулии фанњо ва фанњои алоњида ба роњ монда мешавад;
8. Татбиќи барномањои тањсилотї дар асоси комплексњои таълимї - методии ихтисосњо ва фанњо роњандозӣ карда мешавад;

9. Бањисобгирии мењнатталабии корњои таълимӣ дар асоси њаљми маводи тадрисшаванда муайян гардида, бо кредитњо њисоб карда мешавад. Кредит ченаки ягонаи њисоби сарфи мењнат барои донишљўён ва омўзгорон ба њисоб меравад;
10. Кредит – воњиди  ифодакунандаи сарфи мењнати донишљў барои азхудкунии барномаи таълимї буда, ба 24 соати академї баробар мебошад. Як соати академї дар низоми кредитии тањсилот ба 50 даќиќа баробар аст.
11. Њадди њатмии аксари кредитњо бо назардошти таълими назариявї, фарогирї ба таљрибаомўзињо, иљрои корњо (лоињањо) - и курсї, дифои рисолањои хатм, омодагї ва гузаштан аз аттестатсияи хатм барои дарёфти дараљаи академии «бакалавр» аз рўи ихтисосњо (самтњо) -и алоњида новобаста аз шакли тањсил (рўзона, ѓоибона, фосилавї) муњлати тањсил 4 сол, дар њаљми 240 кредит ва «бакалавр» аз рўи ихтисосњо (самтњо) - и њамгиро новобаста аз шакли тањсил (рўзона, ѓоибона, фосилавї) муњлати тањсил 5 сол дар њаљми 300 кредит пешбинї гардидааст. 

12. Њаљми кредити машѓулиятњои аудитории донишљў дар шакли тањсили рўзона дар як њафта барои зинаи тањсилоти «бакалавриат» 1-1,5 кредит (24-36 соат) -ро ташкил медињад.
13. Њадди аќали њатмии њаљми машѓулияњои аудиторї дар низоми фосилавии тањсилот на кам аз 24 кредит (576 соат) - ро ташкил дода, донишљў дар як соли тањсил (дар давоми чор њафтаи ҳузурӣ) бояд дар њаљми на кам аз 6 кредит (144 соат) ба машѓулиятњои аудиторї бо иштироки омўзгор љалб карда шавад.

14. Дар низоми кредитии тањсилот, њаљми соатњои таълимии њар як фан аз кредитњои бутун бояд иборат бошад.

15. Дар њамаи шаклњои наќшањои таълимї рамзи ягонаи фанњои алоњида ќабул карда шуда, аз њарфњо ва раќамњо иборат мебошад.

16. Ба роњ мондани фаъолияти таълимӣ дар асоси банаќшагирии раванди таълим, мундариљаи тањсилот, интихоби роњњои баргузории машѓулиятњои таълимї ва корњои мустаќилонаи донишљўён, намудњои назорати марњилавї ва љамъбастї амалӣ карда мешавад.
17. Сохтори мундариҷаи таҳсилоти бакалавриат дар асоси талаботи зерин муайян карда мешавад:
-нақша ва барномаи таълимӣ;
-ҳаҷми сарбории таълимӣ;
-давомнокии даври академӣ;
-шаклҳои машғулияти академӣ;
-ҳаҷми маводи таълимӣ.
18. Банақшагирӣ ва ташкили раванди таълим дар асоси нақшаи таълим ба роҳ монда мешавад. Нақшаҳои таълимӣ ба чор гурӯҳ ҷудо мешаванд: асосӣ, намунавӣ, инфиродӣ ва корӣ.
19. Нақшаи таълимии асосӣ барои ихтисосҳои мушаххаси таҳсилоти олии касбӣ дар асоси Низомномаи мазкур таҳия гардида, аз ҷониби Шӯрои олимони муассиса тасдиқ карда мешавад. Нақшаи таълимии асосӣ меҳнаталабии ҳар як фанни таълимии компоненти ҳатмӣ ва интихобӣ, инчунин шаклҳои фаъолияти таълимӣ, ба монанди таҷрибаомӯзӣ, аттестатсияи хатм, таҳия ва ҳимояи рисолаҳои тахассусии хатмро бо кредитҳо муайян менамояд.
20. Дар асоси нақшаҳои таълимии асосӣ ва феҳрасти фанҳои ихтисос аз ҷониби донишҷӯ бо ёрии эдвайзер (нозири факултет) нақшаи таълимии инфиродии донишҷӯ таҳия ва аз ҷониби садорати факултет тасдиқ карда мешавад.

21. Нақшаи инфиродии донишҷӯ чунин фаъолияти таълимиро дар бар мегирад: фанҳои интихобӣ (элективӣ), таҷрибаомӯзӣ, аттестатсияи хатм ва рисолаи тахассусии хатм.
22. Бо мақсади танзими интихоби фанҳои элективӣ аз ҷониби донишҷӯён ва амалӣ намудани барномаҳои таҳсилотӣ дар чорчӯбаи нақшаи таълимии асосӣ аз ҷониби кафедраи тахассусӣ якчанд равия (самт) - и фанҳои интихобӣ ба  донишҷӯён пешниҳод мегардад.
23. Нақшаи таълимии корӣ дар асоси нақшаи таълимии асосии ихтисос барои соли таҳсил таҳия гардида, бо қарори Шӯрои олимони муассисаи таълимӣ аз ҷониби роҳбари муассиса тасдиқ карда мешавад.

Дар нақшаи кории таълимӣ номгӯи фанҳо барои соли таҳсил, меҳнаталабии онҳо бо кредит, тартиби омӯзиш, шаклҳои машғулияти таълимӣ ва намудҳои назорат, инчунин дигар шаклҳои фаъолияти таълимӣ, ба монанди кори (лоиҳаи) курсӣ, таҷрибаомӯзӣ, имтиҳони давлатӣ, рисолаҳои тахассусии хатм ворид мегардад. 
  Нақшаи кории таълимӣ барои таҳияи ҷадвали дарсӣ ва ҳисоби соатҳои таълимии омӯзгорон меъёри асосӣ ба ҳисоб меравад.

24. Мундариҷаи фанҳои таълимӣ дар асоси барномаҳои таълимӣ муайян гардида, дар барномаи кории фанни таълимӣ (силлабус) дарҷ мешавад.
25. Нақшаи кории фанни таълимӣ (силлабус) барои ҳамаи фанҳои асосӣ ва интихобии (элективии) ихтисос аз ҷониби омӯзгори фаннӣ таҳия гардида, дар ҷаласаи кафедра ва Шӯрои таълимӣ - методии факултет тасдиқ ва бо қисми таълими муассисаи таълимӣ мувофиқа карда мешавад.

3. Ќабул ба бакалавриат
26. Ба бакалавриат дар асоси озмун шањрвандони Љумҳурии Тољикистон, ки дорои тањсилоти миёнаи умумї, тањсилоти ибтидої ва миёнаи касбї мебошанд, тибќи Ќоидаи ќабули донишљўён ба муассисањои тањсилоти олии касбї бо натиљаи имтињонњои дохилшавї ќабул карда мешаванд.

27. Шањр​вандони давлатњои хориљї, инчунин, шахсони бешањрванди Љумҳурии Тољикистон ба бакалавриат дар асоси шартнома, инчунин, мувофиќи созишномањои байнидавлатї ќабул карда мешаванд.

28. Ба гурўњи шартномавии бакалавриат шањрвандони Љумҳурии Тољикистон ва давлатњои хориљї, ки дорои њуљљати баробарарзиши намунаи давлатии тањсилоти миёнаи умумї, ибтидої ва миёнаи касбї мебошанд, ќабул карда мешаванд.

29. Миќдори љойњои буљетии ќабули донишљўён барои тањсил аз рўйи барномањои бакалавриат, ки дар асоси замимаи Иљозатнома дар бораи пешбурди фаъолияти таълимї ба муассисаи тањсилоти олии касбї дода шудааст, бо пешнињоди Вазорати маориф ва илми Љумҳурии Тољикистон аз тарафи Вазорати рушди иќтисод ва савдои Љумҳурии Тољикистон дар њудуди маблаѓњои људошуда муайян карда мешавад.

30. Шањрвандони хориљї ба зинаи бакалавриат дар асоси талаботи зерин ќабул карда мешаванд:

-тибќи созишномањои байнидавлатї;

-дар њудуди бурсияњои муќарраршуда бо роњхати Вазорати маориф ва илми Љумҳурии Тољикистон;

-мувофиќи шартномаи дутарафа бо муассисањои тањсилоти олии касбї ва ризоияти Вазорати маориф ва илми Љумҳурии Тољикистон, дар доираи меъёри нишондодњои теъдоди донишљўён ва риояи талаботи Низомномаи мазкур.
          Эзоњ: Қабул ба зинаи бакалавриат дар асоси “Қоидаҳои қабул ба муассисаҳои таҳсилоти олии касбии Ҷумҳурии Тоҷикистон”, ки барои соли таҳсил аз ҷониби Вазорати маориф ва илми Ҷумҳурии Тоҷикистон тасдиқ мегардад, ба роҳ монда мешавад.
4.Талабот нисбат ба ташкили љараёни таълим
31. Тањсил дар бакалавриат аз 1- уми сентябр оѓоз мегардад.

32. Тањсил дар бакалавриат дар асоси наќша ва барномаҳои таълимии тањиянамудаи муассисањои тањсилоти олии касбї, ки мутобиќи Стандарти давлатии тањсилоти олии касбии Љумњурии Тољикистон тартиб дода шудаанд ва аз тарафи Вазорати маориф ва илми Љумҳурии Тољикистон тасдиќ гардидаанд, ба роњ монда мешавад.

33. Таҳсил дар бакалавриат тибқи муқаррарот ба забони давлатӣ ба роҳ монда мешавад. Дар мувофиқа бо Вазорати маориф ва илми Ҷумҳурии Тоҷикистон таҳсилот ба забони хориҷӣ низ ба роҳ монда мешавад.

34. Сарбории умумии  зинаи бакалавриат дар як њафта бояд аз 54-60 соат зиёд набошад. Аз љумла, сарбории фаъоли аудиторї, машѓулиятњои амалї, назариявї ва таљрибавие, ки аз љониби омўзгор гузаронида мешаванд, дар як њафта на зиёда аз 24-36 соатро ташкил медињад.

35. Шаклњои назорати иљрои наќшаи таълимї дар бакалавриат-имтињон, санљиш, рейтинг ва санљиши тафриќавї муќаррар карда мешавад.

36. Ќисмати таълимии барномаи бакалавриат силсилаи фанњои гуманитарї, табиатшиносию риёзї ва фанњои тахассусиро дар бар мегирад.

37. Соли таҳсил аз даври академӣ, ба монанди: даври фаъол, санҷиши (назорати) фосилавӣ, таҷрибаомӯзӣ, имтиҳони ниҳоӣ ва таътил иборат мебошад. Дар курсҳои хатмкунанда даври аттестатсияи хатм ва њимояи рисолаи тахассусии хатм илова мегардад. 
38. Давомнокии соли таҳсил бояд аз 36 ҳафта кам набошад.
39. Дар давоми соли таҳсил ба донишҷӯён на кам аз ду маротиба таътил дода шуда, давомнокии онҳо бояд аз 7 ҳафта кам набошад.
5.Талабот нисбат ба сифати таҳсилоти бакалавриат
40. Дар Ҷумҳурии Тоҷикистон низоми миллии таъмини сифат барои ворид гардидан ба фазои минтақавию байналмилалии таъмини сифат дар муассисаҳои таҳсилоти олии касбӣ нигаронида шуда, чунин шаклҳои идоракунии сифати таҳсилотро дар назар дорад: 1) худбаҳодиҳии дохилии идоракунии сифати таҳсилот; 2) сертификатсияи берунии идоракунии сифати таҳсилот оид ба мувофиқати меъёр ба стандартҳои кишварҳои Аврупо дар раванди Болония ё стандартҳои ISO аз силсилаи 9001.

41. Идоракунии сифати таҳсилот бояд дар ду самт сурат гирад: таъмини сифат ва рушди сифат. Таъмини сифат барои татбиқи ҳадафҳои меъёрӣ, истифодаи самараноки иқтидори таълимии мавҷуда, муҳайё намудани муҳити хуби таълимию касбӣ ва ба даст овардани натиҷаҳои самарабахши таълим равона шудааст. Рушди сифат ба зиёд намудани иқтидори таълимии мавҷуда, баланд бардоштани самаранокии он аз ҳисоби татбиқи навовариҳо, такмили сифати муҳити таълимию касбӣ ва натиҷаҳои таълим вобаста аст.

42. Мақсад ва вазифањои ташкили идоракунии сифати таҳсилот:

-банаќшагирї, ташкил ва гузаронидани чорабинињо оид ба мониторинги сифати тайёр намудани мутахассисони баландихтисос, равона намудани самти фаъолияти воњидњои сохторї, омўзгорону кормандон ва донишљўёни муассисаи тањсилоти олии касбї ба муайян намудани роњњои баланд бардоштани сифати тањсилот дар муассисаи тањсилоти олии касбї;

-таъмини низоми мониторинги сифати тайёр намудани мутахассисони баландихтисос барои соњањои гуногуни хољагии халќи љумњурї, љамъоварии маълумоти дақиқ ва пурра оид ба ҳолати низоми таҳсилот дар муассисаи тањсилоти олии касбї, таҳлил ва асоснок намудани зарурати ворид намудани тағйироти миқдорӣ ва сифатї дар раванди таълим.

-таъмини риояи талабот оид ба муайян намудани пайдарҳамии мавзӯи машѓулиятњои дарсї, иљрои ҳаҷми кредитњо  аз рўи шаклњои гуногуни ташкил ва гузаронидани корњои таълимии дар наќшаи таълимї оид ба фанњо пешбинишуда; 

-муайян намудани андешаи донишҷӯён оид ба сифати гузаронидани машѓулиятњои дарсї аз љониби омўзгорон, татбиќи усулњои фаъоли таълим, баланд бардоштани сифати ташкил ва гузаронидани корњои таълимї дар муассисаи тањсилоти олии касбї;



 Таҳлили сифати дарси омўзгорон дар шакли зерин гузаронида мешавад:

-таҳлил ва баҳодиҳї ба фаъолияти омӯзгор аз рўйи сифати гузаронидани машғулиятњои лексионї, амалї, лабораторї, семинарї ва корњои мустаќилонаи донишљў бо роњбарии омўзгор;

-таҳияи дастурњои методї бо мақсади баланд бардоштани сифати таҳсилот дар муассисаи тањсилоти олии касбї;

-тартиб додани саволнома барои таҳлил ва баҳодиҳӣ ба сифати машғулиятҳои лексионӣ ва амалӣ;
-мувофиқи барномаи кории фанни таълимӣ (силлабус) баргузор шудани мавзӯъњои машѓулиятњои дарсї ва назорати онҳо;
-назорат аз вазъи алоқамандии мазмуну мундариҷаи назария бо амалия бо соҳаи касбии мутахассиси оянда, дараҷаи навоварии лексия, истифодаи адабиёти навин ва маводи матбуоти даврӣ дар лексияњо, аз ҷиҳати назариявӣ асоснок гардонидани маводи лексионї, инъикоси муаммоҳои муҳим, мантиқан дуруст гузоштани саволҳо дар машѓулиятњои лексионї, хусусияти тарбиявї доштани лексия, маданияти нутқи омўзгор (тарзи баён, саҳеҳ, равон ва бурро будани нутқ) ва ғайра;

-таҳлил ва баҳодиҳӣ ба сифати дарсҳои лексионӣ ва машғулиятҳои амалии омӯзгороне, ки ба вазифаи ассистент, муаллим, муаллими калон, дотсент ва профессор тавсия мешаванд.

          Баланд бардоштани савияи методии омӯзгорон дар шакли зерин амалї мегардад:
-ташкил намудани семинарҳои методӣ, конференсияҳо оид ба масъалаҳои баланд бардоштани қобилияту  маҳорати омӯзгорон, татбиқи усулҳои муосири дарсдиҳӣ;

-ташкили курсҳои омӯзишии педагогӣ, маҳорати омӯзгорӣ ва равоншиносӣ барои омӯзгорони ҷавон, шинос намудани омӯзгорон-мутахассисони љавон бо усулҳои муосири таҳсилот;

-ба роњ мондани тарзи бањогузории воқеъбинона  ба сатҳи азхудкунии дониши донишљўён;

-ба вуљуд овардани маҳзани маълумот бо истифода аз шабакаи интернет,  китобхонаи электронї ва ғайра барои таъмини мониторинги сифати таҳсилот;

-иштирок дар аттестатсияи касбии омўзгорони соҳа (ихтисос)-ҳои амалкунандаи муассисаи тањсилоти олии касбї;

-назорат аз  вазъи ҳуљљатгузорї, тањияи маводи таълимию методии кафедраҳо дар самти баланд бардоштани сифати тањсилот дар муассисаи тањсилоти олии касбї.
6. Њуќуќ ва ўњдадорињои бакалавр

43. Бакалавр шахсест, ки соњиби тањсилот (маълумот)-и олии касбии заминавї буда, доир ба назария ва амалияи ихтисоси худ донишу малака ва мањорати касбї дошта, дорои ќобилияти навиштани кори илмї мебошад.

44. Бакалавр њуќуќ дорад:

-дар тањлили мазмуни барномањои таълимии тањсилоти худ бо риояи талаботи Стандарти давлатии тањсилоти олии касбї иштирок намояд;

-фанњои интихобӣ (барои самти таълим), ки аз љониби кафедраи тахассусӣ   пешнињод мегардад, интихоб намояд;

-корњои курсї, реферат, маърўзањои илмї-тадќиќотиро тањия карда, ба кафедра барои баррасї пешнињод намояд;

-мутобиќи ќонунгузории Љумҳурии Тољикистон ихтисоси њарбї гирад;

-тибќи талаботи санадњои меъёрии њуќуќии Љумҳурии Тољикистон њуќуќ дорад аз шакли таълими ѓайриройгон ба шакли таълими ройгон гузарад;

-дар муњокима ва њаллу фасли муњимтарин масъалањои вобаста ба тањсили бакалавриат, аз љумла ба воситаи иттиҳодияҳои љамъиятї ва маќомоти ваколатдор дар соњаи маориф ширкат варзад;

-ба таври ройгон аз фонди китобхонањо, фондњои иттилоотии муассисаи тањсилоти олии касбї, хизматрасонии бахшњои таълимї, илмї, табобатї ва бахшњои дигари муассисаи тањсилоти олии касбї, ки дар Оинномаи муассисаи мазкур нишон дода шудаанд, истифода барад;

-дар корњои илмї–тадќиќотї, конференсияву симпозиумњо ва мањфилу созмонњо иштирок намуда, маводњои илмии худро барои чоп пешнињод намояд;

45. Бакалавр њуќуќ дорад, ки стипендияи таъинкардаи шахсони воќеї ё њуќуќӣ ва њамчунин, стипендияњои номиро дар асоси Низомномаи таъин ва пардохти стипендияи донишљўёни муассисањои тањсилоти олии касбии Љумҳурии Тољикистон соњиб гардад.

46.  Донишљўи дар шуъбаи рўзона аз њисоби маблаѓњои буљети давлатї тањсилкунанда њуќуќ дорад ба андозаи муќаррарнамудаи Њукумати Љумњурии Тољикистон стипендия гирад.

47. Ба бакалавр тибќи санадњои меъёриву њуќуќӣ рухсатии академї дода мешавад.

48. Бакалаври эњтиёљманд аз хобгоњњои муассисаи тањсилоти олии касбї тибќи шартномаи тарафайн истифода мебарад. 

49. Бакалавр дар асоси санадњои меъёри њуќуќӣ аз муассисаи тањсилоти олии касбї хориљ, барќарор ва интиќол (аз як ихтисос ба ихтисоси дигар, аз як муассисаи тањсилоти олии касбї ба дигар муассисаи тањсилоти олии касбї) карда мешавад:

7. Таљрибаомўзї дар бакалавриат

50. Таљрибаомўзии донишчуёни муассисаҳои тахсилоти олии касбї ќисми таркибии Барномаи асосии тањсилоти олии касбї ба шумор рафта, њаљм, маќсад ва вазифањои он тибќи талаботи њадди аќали мазмун ва мудариљаи стандартњои давлатии таълимии ихтисосњои амалкунандаи муассисањои тањсилоти олии касбї муќаррар карда мешавад.

51. Таљрибаомўзї дар бакалавриат тибќи наќшаи таълимии ихтисос ба роњ монда шуда, аз таљрибаомўзии таълимї, омўзгорї, истењсолї, сањрої ва пешаздипломї иборат мебошад.
52. Муњлати баргузории таљрибаомўзӣ тибќи наќшањои таълимии ихтисосњои амалкунандаи муассисањои тањсилоти олии касбии Љумњурии Тољикистон бо њафтаи таълимӣ муайян карда мешавад. Мењнатталабии як кредити таљрибаомўзї 24 соатро ташкил медињад.
53. Маќсади асосии таљрибаомўзї мустањкам кардани донишњои назариявї ва амалї, баланд бардоштани сатњи ќобилияти касбї, сайќал додани малака, мањорат ва истеъдоди касбии бакалавр буда, барои татбиќи пурраи донишњои назариявї дар амал мусоидат менамояд.

54. Таљрибаомўзї барои ташаккули ќобилияти касбї, маданияти пешбурди мустаќилонаи фаъолияти истењсолї, амалї, иљтимої - сиёсї, илмї - озмоишї, омўзгорї ва техникї – технологии бакалавр мусоидат менамояд.

55. Таљрибаомўзї масъулияти бакалаврро нисбат ба кор баланд бардошта, муносибати шахсии ўро ба касби интихобкардааш ќавї мегардонад.

56. Таљрибаомўзии бакалавр дар доираи талаботи санадњои меъёрии њуќуќии соњаи маориф ва муассисањои тањсилоти олии касбї ба роњ монда мешавад.

8. Аттестатсияи хатм
57. Аттестатсияи хатм баъди иљрои талаботи  Стандарти давлатии таълимии таҳсилоти олии касбї ва азхуд намудани наќша ва барномањои таълимие, ки аз тарафи Вазорати маориф ва илми Љумњурии Тољикистон тасдиќ шудаанд, дар соли нињоии тањсили бакалавр гузаронида мешавад. 
58. Аттестатсияи хатм имтињони давлатї ва њимояи корњои хатмкунии тахассусї – рисолањои хатми хатмкунандагони зинаи бакалаври муассисањои тањсилоти олии касбии Љумњурии Тољикистонро дар бар мегирад.

59. Барои баргузор намудани аттестатсияи хатм аз ихтисосњои алоњида вобаста ба шумораи хатмкунандагони зинањои бакалавр, магистр, шуъбањои ѓоибона ва фосилавї, инчунин тањсилоти дуюми олї як, ё якчанд комиссияи аттестатсионї ташкил карда мешавад.

60. Аттестатсияи хатм аз фанњое, ки дар наќшаи таълимии намунавии аз тарафи Вазорати маориф ва илми Љумњурии Тољикистон тасдиќшуда муайян шудаанд, гузаронида мешавад. Номгўйи фанњои таълимии аттестатсияи хатм бо ќарори шурои олимони муассисаи таълимї муайян карда мешавад.
61. Саволномањои аттестатсияи хатм дар доираи барномаи таълимї аз тарафи кафедра тартиб дода шуда, онро раёсати  таълими муассисаи таълимӣ тасдиқ менамояд.
62. Рисолањои хатми бевосита аз фанњои тахассусии ихтисоси хатмкунанда иљро карда шуда, мавзўи рисолањо бо фармоиши ректор (директор) тасдиќ карда мешаванд.

63. Назорати умумии раванди аттестатсияи хатм ба уњдаи муовини ректор оид ба корҳои таълим ва раёсати таълим вогузор карда мешавад.

64. Кори комиссияҳои аттестатсионї дар зинаи бакалавр дар як рўз набояд аз 6 соат ва шумораи хатмкунандагоне, ки аз аттестатсияи хатм мегузаранд, набояд аз 12 нафар зиёд бошанд. Дар њолати зиёд будани миќдори донишљўён ба таври истисно то 16 нафар иљозат дода мешавад (барои ихтисосњои эљодї ва санъат вобаста ба шумораи иштирокчиёни намоишномањо ва корњои эљодии хатмкунї).

65. Дар рафти аттестатсияи хатм имтињони давлатї метавонад ба тариќи анъанавї ё тестї гузаронида шавад ва хатмкунандагон рисолањои хатми худро њимоя намоянд.

Донишљўён метавонанд бо истифода аз технологияи муосир рисолањои хатми худро дар намуди муаррифї (презентатсия) пешнињод намоянд.

66. Рисолаи хатм дар зинањои бакалавриат ва мутахассис натиљаи фаъолияти илмї ва таълимию методии донишљўёни муассисањои тањсилоти олии касбї ба њисоб меравад. Рисолаи хатм - дастоварде мебошад, ки дар он тамоми натиљањои дониши назариявию амалї, малакањои омўзиши манбаъњо, тањлилу тасниф, ќиёсу муќобилгузорї, тасдиќу инкор ва хулосаву натиљагирињои муаллиф нисбат ба мавзўи пажўњиш инъикос меёбад. Ин шакли фаъолияти илмии донишљў сифатњои њатмии љамъбасти натиљањо, тањлили далелњо ва мушоњидањои махсусро дар худ таљассум менамояд.

67. Барои дараљаи бакалавр рисолаи тахассусии хатм дар шакли рисолаи хатми бакалавр анљом дода мешавад.
68. Барои хатмкунандагони зинањои бакалавриати муассисањои тањсилоти олии касбї вобаста ба дараљаи тањсилот навиштани рисолаи хатм њатмї мебошад.
69. Ба хатмкунандаи зинаи бакалавр, ки дар давоми тањсил имтињонро такроран супоридааст ё бањояшро иваз намудааст, дар сурати мувофиќат намудани холњои умумии миёна (GPA) «дипломи аъло» дода намешавад.
70. Ба хатмкунандае, ки имтињони бакалавриатро аз њамаи фанњои барномаи таълимии бакалавриат бо бањои «аъло» (на кам аз 75%), аз фанњои дигар бо бањои «хуб» ва њамаи намудњои санљиши љамъбастии аттестатсиониро бо бањои «аъло» хатм кардааст, «дипломи аълочї» дода мешавад.

71.  Ба хатмкардаи бакалавриат диплом, замимаи диплом, нишони сарисинагї, нусха аз вараќаи имтињонї бо ифодаи мавзўи кори дипломии бакалавр дода мешавад. Дар замимаи диплом бањои њамаи фанњое, ки бакалавр дар тўли тањсил азхуд намудааст, бо ифодаи шакли назорат (санљиш, имтињон ва аттестатсияи давлатї, миќдори кредитњо (соатњо) - и азбарнамудаи бакалавр нишон дода мешавад. 
9. Вазифањои мансабии бакалавр

72. Натиљаи тањсилоти бакалавр дар асоси Ќонуни Љумњурии Тољикистон «Дар бораи маориф», Ќонуни Љумњурии Тољикистон «Дар бораи тањсилоти олии касбї ва тањсилоти касбии баъд аз муассисаи олии таълимї», Стандарти давлатии тањсилоти олии касбї дар Љумњурии Тољикистон ва Низомномаи мазкур муайян гардида ба салоњиятњои бакалавр асос ёфтааст.
73. Сатњи аввали омодагии бакалавр ќобилияти зеринро дар назар дорад:
-муаррифии дониш ва фањмиш дар соња ва самти интихобкарда;
-татбиќи дониш ва фањмиши мазкур дар сатњи касбї;
-муайян намудани муаммоњо ва њалли онњо бо далелњои асосноккардашуда;
-ҷамъоварӣ ва тафсири иттилоот бо назардошти сабабњои иљтимої, ахлоќї ва илмї;
- дониши ибтидої дар соњаи илмњои табиї, иљтимої, иќтисодї ва гуманитарї, ки ба ташаккули шахси бомаърифат мусоидат мекунад;

-дар њалли масъалањои вобаста ба технологияи муосир малака дошта, технологияњои иттилоотиро дар соњаи фаъолияти касбї истифода барад;

-дорои малакањои ба даст овардани донишњои нав барои фаъолияти касбии худ ва мувофиќ ба тањсилоти муттасил;

-таваљљӯњ ба фаъолияти касбии худ, анъанањои миллї, иљтимої ва афкори љомеа;

-донистан,  риояи анъана ва фарњанги миллии Тољикистон;

-тањаммулпазирӣ ба анъанањо ва фарњанги халќњои љањон;

-дорои тањкурсии низоми њуќуќӣ ва ќонунгузории Љумњурии Тољикистон;

-донистани рушди сиёсї, иќтисодї, иљтимої ва фарњангии љомеа;

-ибрози андеша ва аќидањои шахсии муфид дар фаъолияти касбї;

-дорои донишњо ва ѓояњои илмии иќтисодї, менељмент, маркетинг ва молия;  

-баррасии иттилоот, ѓояњо, муаммоњо ва њалли онњо дар якљоягї бо мутахассисони соња;
74. Салоњиятњои умумии бакалавр дар заминаи  салоњиятњои зерин асос ёфтааст: умумимаърифатї, иљтимої - этикї, иќтисодї, ташкилї, идоракунї ва махсус;
75. Талабот ба салоњиятњои бакалавр:
-њангоми ба кор ќабул намудани бакалавр ба ў њуќуќи ишѓоли вазифањое дода мешавад, ки мутобиќи талаботи Таснифоти давлатии равияњо ва ихтисосњо дар Љумҳурии Тољикистон пешбинї гардидааст.


76. Талабот нисбат ба хатмкунандаи бакалавриат:

-дорои ќобилияти ба роњ мондани тадќиќоти илмї, дар самтњои мухталифи илми муосир;

-тањияи наќшањои корї ва барномањо дар зинањои алоњидаи фаъолият;

-ба роњ мондани фаъолият дар асоси маводи илмї ва бо усули компютерї љамъ, танзим ва њифз намудани маводи иттилоотї;

-омўзиши адабиёти махсус ва дигар ахбороти илмї-техникї, таљрибаи ватанї ва љањонї оид ба мавзўи тадќиќотї;

-омода намудани њисоботи даврї дар муњлатњои муќарраршуда ва ба чоп омода намудани корњои ба анљомрасида;

-даврањои муњими инкишофи донишњои гуманитарї ва иљтимої, иќтисодї, равияњои асосии илм, равандњо, консепсияњо, сарчашмањои илмњои гуманитариро донад ва ќобилияти кор кардан бо одамонро дошта бошад; 
-шаклњо ва усулњои фаъолияти педагогиро донад, асосњои тањлили сотсиологиро азхуд намояд; тадќиќоти амалии вазъи иљтимої - иќтисодиро дар шаклњои мушаххаси идоракунї ташкил карда тавонад.

